Максат: Балаларны Г. Тукайның тормыш юлы, иҗаты белән таныштыру эшен дәвам итʏ, аның кʏпкырлы иҗатына мәхәббәт тәрбияләү.
Материал: картиналар, рәсемнәр, китап күргәзмәсе, Г. Тукай портреты, уеннар өчен кирәкле әсбаплар.

Залга тәрбияче белән балалар керә, ярымтүгәрәк ясап басалар. «Туган тел» җыры көе уйный.

                      Нинди таныш моңлы кой бу?


Тукай җыры – “ Туган тел”.


Истән бер дә чыкмый торган


Халык көе – “Туган тел”.

- Әйе. Сөекле Тукаебызны беркайчан да истән чыгармыйбыз. Аны яратабыз, зурлыйбыз, шигырьләрен, әкиятләрен укып яшәргә өйрәнәбез.
 Язның иң матур көнендә, карлар эреп, бозлар агып киткәч, агач һәм куакларда бөреләр уянгач 1886 елның 26 апрелендә  Арча районы Кушлавыч авылында бер малай дөньяга килә. Аның  әтисе  Мөхәммәтгариф  мулла, әнисе Мәмдүдә  абыстай улларына Габдулла дигән исем  кушалар. Габдуллага 4 ай булганда әтисе, 3 яшь тә 9 ай чагында әнисе Мәмдүдә вафат була. Габдулланы  иптәшләре  Апуш дип атаганнар. Кечкенә Апушка  бик күп  гаиләләрдә булырга, авылдан-авылга, кулдан-кулга йөрергә туры килгән.
Ятим Апушның балачагы Кушлавыч, Өчиле, Кырлай авылларында һәм Казан, Җаек (Уральск) шәһәрендә уза.

Шагыйрь гомере, бик кызганыч, кыска була. Әмма шул кыска вакыт эчендә дә ул балалар өчен күп санлы әкият – поэмалар, шигырьләр, мәсәлләр иҗат итеп калдыра. Безнең белән һәрчак аның үлемсез әсәрлэре, шул әсәрләрдәге һәммәбезгә таныш булган геройлар – Шүрәле, Су анасы, Кәҗә белән Сарык... Без аның шигырьләрен, әкиятләрен укып яшәргә өйрәнәбез.
Без бүген  Габдулла Тукайга багышланган бәйрәмебезне башлап җибәрәбез.
Залга Күбәләк очып керә. Аның артыннан кулына кәрзин тоткан Кыз күренә. Ул Күбәләкне куа. Күбәләк чәчәкләр арасында оча. Кыз аны куып тота.

Кыз.  Нинди матур күбәләк!


Сөйләшикче бергәләп.

«Бала белән Күбәләк» җыры (З.Хәбибуллин көе, Г.Тукай сүзләре) башкарыла. Кыз урман аланының матурлыгына сокланып йөри.
Кыз. Монда нинди күңелле! Нәкъ Тукай абый китабындагы кебек. Җирдә ( күрсәтеп) бик күп кызарып пешкән җиләк! Мин аларны хәзер җыям һәм дәү әниемә алып кайтам.  

 Нәни кыз юлдан җырлый- җырлый , җиләк җыя: 


  Җиләк җыям чиләккә,

Дәү әнигә бүләккә.

Ул бүләккә шатланыр,

Мине бик тә яратыр.

Йөгереп җиләк җыям,

Берәмләп салып куям.

Чиләгем тиздән тулыр,

Дәү әнием шат булыр
“Бүләк җыры” ( М. Яхина сузләре һәм көе) башкарыла. Җыр тәмамланганда, залга үкереп, Шүрәле керә. Кыз,куркып, агачлар артына кача, карап тора.

“Шүрәле биюе” башкарыла.Биеп бетергәч, Шүрәле агачлар артындагы кызны күреп ала. Янына килә.

Шүрәле.  Әй сылу кыз килче бире, уйныйк бергә кети-кети.


    Мин карак, угры тугел.


    Юл да кисмимен, шулай да


    Мин бик ук тугры тугел. 
Кыз.   (куркып кына чыга) 
           Әйдә соң, уйныйк бергә. Ә соңыннан икәү бергә балалар бакчасына Тукай абыйның туган көненә барырбыз.

Шүрәле. Нинди Тукай? Кем сон ул?

Кыз. Сине халыкка чыгарган hәм мәнге яшәткән Тукай абыебыз.

Шүрәле. Нәрсә соң ул туган көн? Нәрсә соң ул бәйрәм?

Кыз. Баргач, барысың да курерсең. 

Шүрәле. Әйдә тизрәк, барыйк, алайса.

«Агачлар» арасында йөриләр, «бакчага» килеп җитәләр.

Кыз. Менә килеп тә җиттек. Исәнмесез, балалар! Бәйрәм белән сезне!

Шүрәле. Мин дә бәйрәмгә килдем. Курыкмагыз! Зыян салмам. Мин үзем белән сезгә бер әйбер алып килдем.

Тәрбияче. Нәрсә икән ул, балалар?

Шүрәле. Беләсезме, нәрсә ул? 

Уңда кесә. Сулда кесә.

Алдымда да кесәләр.

Артымда да кесәләр.

Бик күңелле булыр иде,

Нәрсә икәнен белсәләр.

Ә-ә! Белмисезме? Менә алар – китаплар! Шул китапның геройлары үзләре дә киләләр.

Ишектән Гали, Кәҗә, Сарык керәләр.

Кәҗә. Килдек сезгә кунакка,


«Ромашка» бакчасына.


Тукай китаплары алдык


Галинең акчасына.

Тәрбияче. Рәхмәт инде, Кәҗә дус!


       Әйдә түргә үтегез!


       Безнең белән бергә-бергә 


       Бераз бәйрәм итегез.

Шүрәле. Ә минем бер рәхәтләнеп


     Китап укыйсым килә!


     Китаптагы сорауларны 


     Сезгә бирәсем килә.

Тәрбияче. Рәхим ит, Шүрәле дус!

Шүрәле китаптан табышмаклар укый.
Табышмакның җавапларын,

Эзләмә әллә кайдан.

Укысаң әгәр тырышып-

Тиз табарсың Тукайдан.

1) Кәҗә белән Сарыкның капчыгында ничә бүре башы булган?

2) Пар атларны җиктереп арбага,

    Чыгып киткән Казан дигән калага.

Кем ул?

3) Шар яра, ди, бар урманны җыеп, 

Кысканга Былтыр Кычкыра ди быел.

4) Сачен тарап алтын тарак белән

И бизәнә, ясана .

Вә шуннан соң кинәт суга чума-

Нәрсә кала басмада?

5) Җәй көне. Эссе һавада ул суда коена, йөзә.

Чәчрәтә, уйный, чума, башы белән суны сөзә.

Ул нинди малай?

6) Дөньяда күп нәрсә белдәң син нинди тел аркылы?

Балалар җавап бирәләр. Шүрәле зирәк балаларны җаваплары өчен мактый.

Тәрбияче. Шүрәле, син безнең күңелләрне күтәрдең. Балаларны сынап карадың.Син Тукай абыйның Кырлай урманнарыннан килгәнсең инде, ә Тукайның әсәрләрен беләсеңме соң? Без сиңа табышмаклар әйтәбез, ә син җавапларын тап.

·   Чуар, йомшак күлмәге,

              Тотсаң уңа бизәге.

              Тоттырмый, китә очып,

              Я кала җирдә посып

Шүрәле: И , урман турында бер сүз дә юк. Шул булдымы табышмак. Белмим мин. 

Алып баручы: Ягез, балалар, шүрәлегә ярдәм итик.

Балалар:.  (Күбәләк. “Бала белән күбәләк)
·   Кешенең якын дусты.

              Йортның тугры сакчысы.

              Аннан гел игелек көт.

              Ә исеме ничек? 

Шүрәле: Әй, сез мине нигә мыскыл итәсез. Урман турында бер сүз дә юк. Каян белим инде мин. 

Балалар:. (Эт. “Кызыклы шәкерт” шигыре)
·   Кырлар буш кала, 

  Яңгырлар ява, 

  Җирләр дымлана,

  — Бу кайчак була?

Шүрәле: Кырлар дисезме, ха монысын мин беләм. Мин урманнан карап торам, кешеләр көз көне кырдан ашлыкларны җыеп алалар да, кырлар буп-буш кала.минем күзләрем бик яхшы күрә, күзәтеп кенә торам. Көз көне бу.
·    Кулы юк, балчык ташый,

                Балтасы юк, өй ясый. 

Шүрәле: Монысында кыр да юк, урман да юк. Белмим,  мин бит мәктәптә укымадым.

Алып баручы: Ягез, балалар, Шүрәлегә ярдәм итик.

Балалар: (Карлыгач. “Карлыгач” шигыре)
Шүрәле: Рәхмәт сезгә, балалар!


   Барыгыз урманнарга.


   Урманнарның Шүрәле 

   Яши торганнарына.
Гали.    Минем дә бер соравым бар:


   Нәкъ кеше кебек үзе,


   Ә шулай да шаккаттыра.


   - Былтыр кысты-ы! – дип кычкыра,


  Туганнарын чакыра. Кем ул?

Балалар. Шүрәле!

Шүрәле. Кычкырганымны да ишеткәннәр икән.

Кәҗә.   Мин дә әйтәм, тыңлагыз:


 Туннарга киендерә,


Җылыта, сөендерә.


Тоягы аның ярык,


Исеме аның … (Сарык.)

Шүрәле. Балалар. Ә сез беләсезме: Габдулла Тукайның иң яраткан уены нинди булган?

Балалар. «Ачык авыз»!

Тәрбияче. Әйдәгез, бу уенны  бергәләшеп уйнап алабыз.

«Ачык авыз» уены уйнала.

Тәрбияче. Дуслар Су анасы килә!

Су анасы: Исәнмесез балалар.
Балалар: Исәнме Су анасы.
Су анасы: Мин дә сезнең кичәгезгә бик ашыктым. Хәтта үземне тәртипкә китерергә дә онытканмын (нәрсәдер эзли). И балалар, мин бит тарагымны югалттым, берәрегез күрмәдеме?
Балалар: юк

Кәҗә: Кайгырма , Су анасы. Менә синең алтын тарагын. Без аны юлдан таптык.

Су анасы: Рәхмәт сезгә, Кәҗә белән Сарык. Тарагымны икенче тапкыр югалтуым инде. Беренчесендә бер карак малай урлаган иде, ә хәзер төшереп калдырганмын. Туктагыз мин тиз генә үземне тәртипкә китереп алым әле.
Тәрбияче: Су анасы безнең бәйрәм тәмамланып килә инде.

Су анасы: Их! Ә мин рәхәтләнеп шигырьләр  тыңлармын дигән идем.

Тәрбияче: Тыңла, Су анасы, безнең  балалар бик күп шигырьләр беләләр.

Кәҗә. Мә-ә! күрәсезме җилкәмдәге капчыкны? Балалар шигырьләр сөйләгәндә мин аларны капчыгыма тутырып барырмын hәм өемә кайткач, үземнең нәни бәтиләремә сөйләрмен. Башлыйк, булмаса.

                Балалар Габдулла Тукайның балалар өчен язылган шигырьләрен сөйлиләр.

Сарык. Кәҗә дус, мин дә калмыйм синнән. Мин дә шигырьләр җыям. Минем турында әкиятләр дә күп. Тукай абый да миңа бер әкиятен багышлаган. Ә сез беләсезме, балалар, ул әкият ничек дип атала? 

Балалар. «Кәҗә белән Сарык әкияте». 

Тәрбияче. Ә син, Сарык дус, үзең берәр әкият белмисеңме? 
Сарык. Әкиятләрне бик күп, ә менә шигырьләрне бик аз беләм. Шуңа, өйрәнергә дип, капчыкка җыйдым да инде мин аларны.

Ә Тукайнын китаплары бар серләрне өйрәтә. Әнә! Теге өстәл өстендә бер яхшы китап ята. Бар әле, Кәҗә дус, алып кил әле шул китапны. Без аны балаларга бүләк итик. Алар ул китапны өйрәнсеннәр, укысыннар, туган телләрең, Тукай абыйларын онытмасыннар!

«Туган тел» җыры (татар халык көе, Г.Тукай сузләре) башкарыла.
Шүрәле. Афәрин! Куандырдыгыз, балалар, рәхмәт сезгә. Инде миңа  кире урманга кайтырга да вакыт җитте. Сау-сәламәт булыгыз, акыллы, тәртипле булып үсегез, балалар. Сау булыгыз!
Су анасы:  Миңа да китәргә кирәк.

Сарык: Кәҗә дус,  бездә кузгалыйк, безнең барасы юлыбыз бик озын. 
Әкият геройлары китәләр.
Тәрбияче: 
Туган телем! Язмышыңа әрнеп,

Күтәрәбез сине үрләргә.

Кадерле һәм якты мирас булып

Яшәрсең син безнең күңелләрдә

Бөек шагыйребез Габдулла Тукайга багышланган бәйрәмебез шуның белән тәмам. 

Күңгәр балалар бакчасы

“И ТУГАН ТЕЛ!”

